
DIZRA' GUDXUPE' DA BZUA]J
SAN PABLO CHEE TIMOTEO

Pablo dxugape' diuzre Timoteo

1 Neda', Pablo, naca' gubdz chee Jesucristo
lawe' da guca lazre' Dios gaca' cani, chee cu'a
lban ca naca xel-la naban da guchebe lazre' Dios
gunne' chee benne' ca' zaj naque' bi chee Jesu-
cristo. 2 Dxuzuaja' da niga chiu' lue' Timoteo,
bi chia' nazri'i lazra', na' dxenaba' Xradxu Dios,
ne Xranadxu Jesucristo gune' da chawe' chiu', ne
xexache lazre'lue’, ne gunne' chiu' xel-la dxebeza
zrilazre'.

Pablo dxusizrene' Timoteo chee gunbe' zrin chee
Cristo _ ) _
3 Te zra ne chizrela gate dxuchdlajlena’ Dios,

ne dxeajsa lazra' lue', dxapequeza' Dios: Xcalenu',
Bénnea' dxuna' zrin chee', ne quebe bi zua da
dxagu na zria lu xichaj ldzrdawa'. Dxuna' zrin na'
ca belinqueze xra xrtawa' ca'. 4 Dxeajsd lazrqueza'
ca gudxezru' gate na' bezd'a naga zu', ne dxaca
lazrele'a xelé'eda' lue' chee gapale'a xel-la dxebé.
> Cd'anqueze dxeajsa lazra' xel-la dxeajli lazre' li
da napu'. Xrna'u gula, Loida, ne xrna'u, Eunice
gulape' xel-la dxeajli lazre' cani, na' nuxreén lazra'
lue' ndpaquezu' na.

6 Chee le na' dxuzéajni'ida' lue' guchinenu' ca da
benna Dios lue' gate na' bzea' na'a xichju', ne gun-
aba' gun Dios da chawe' chiu'. 7Be' La'azxa benna
Dios dxi'u quebe dxune' dxi'u bi zra chebe, san

dxunne' dxi'u xel-la wal-la, ne xel-la zri'i lazre’,
ne dxune' dxi'u benne' dxennd be'e cuina. 8 Chee
le na' quebe gapa stu' ca naca chee Xranadxu, ne
cad'anqueze ca naca chia' neda’, xu'a lizre xia niga
lawe' da dxuna' zrin chee Cristo, san bchaga lau
lue' xel-la zi' da dxeledé benne' ca' dxuluchalaje’
dizra' chawe' chee Jesus, na' Dios gutipaqueze'
lazru'. 9 Dios bselé' dxi'u, ne blawizre' dxi'u chee
guzua cuinadxu lu na' Le', quega lawe' da bendxu
tu da xrlataje, san lawe' da guca lazrequeze Le' gaca
na cani, ne lawe' da bzri'ine' dxi'u, nazragadxu
chee Cristo. Dios bzri'ine' dxi'u gate quebe ne
gunte' xezr la xu nigd, 10 na' blé'ene' xel-la zri'i
lazre' nigd na'a, lawe' da gusel-le' Jesucristo, we-
sela cheedxu, na' bzria xi'e xel-la dxenna bea
chee xel-la gute, ne blé'ene' bénneache ca gaca
xelezi' lu ne'e xel-la naban chadia chacanna, ca
dxennaqueze dizra' chawe' da dxuchalajdxu.
11Dios bzue' neda’' chee guchdlaja' ca naca dizra'
chawe' nigd, ne bene' neda' benne' gubaz chee’
chee gusédeda' benne' quebe zaj naque' judio.
12 Chee le na' dxedéa' xel-la zi' cani. Quebe dxapa
stu'a ne chee da niga, lawe' da nunbe'a Bénnea'
nuxrén lazra', ne nezda' nape' xel-la waca cu'u
chawe' da nuzua'lu ne'e ca zrindxa zra na'.

13 Bexru tipa ca naca dizra' da bsédeda' lue/,
ne quebe gusanu' xel-la dxeajli lazre', ne xel-la
zri'i lazre' da napadxu lawe' da ndcadxu bi chee
Jesucristo. 14 Ne chee xel-la waca chee Be' La'azxa,
Bénnea' zue' xichaj lazrdaudxu, bexru tipa da na'
nuzua Dios luna'u.

15 Ba nézenu' ca belun xugute bi bichedxu zaj
zre'e naga nababa Asia. Gulebéaj xichaje’' neda'.

Ca'anqueze Figelo, ne Hermogenes belune' tu zren
benne' ca'. 16 Dxenaba' Xrdnadxu xexache lazre'
benne' zaj zre'e lizre Onesiforo. Gucale le' neda’
zane' lasaqueze, ne quebe gudapa stue' chia' neda’,
xu'a lizre xia. 17 Gate ble'e xezre Roma, bexilaje'
neda', na' bezrélene' neda'. 18 Dxenaba' Xranadxu
xexache lazre' le' lu zra na' gate xeld' Le'. Ba
nézenu' ca gucalele'ene’ dxi'u lu xezre Efeso.

2

Benne'wen zrin du lazre' chee Jesucristo

1 Lue', zri'ina', guzé tipa ne chee da xrlataje
da ndpadxu lawe' da ndcadxu bi chee Jesucristo.
2 Ca da bennu' bchdlaja' ldwela benne' zan, benne'
belexechebe' naca na da li, bzua na lu na'
benne' zaj naque' li lazre', benne' xelezéquene'
xulusédene' na benne' xula.

3 Lue' dxal-la' gacu' benne' wen zrin du lazre'
chee Jesucristo, guchaga lau' xel-la zi' ca tu benne’
zeje' wedil-la. 4 Netu benne' zeje' wedil-la, benne'
xu'e lu zrin chee xrane', quebe dxune' zrin xula,
lawe' da dxaca lazre' xezaca ba lazre' xrane' chie'.
5 Ca'anqueze, benne' xu'e lu witaj quebe zrue'ene’
da xexale' che quebe quitaje’ ca naca chee na.
6Cd'anqueze benne' dxaza dxa'ana, benne' dxunle'e
zrin, dxal-la' xezi' lu ne'e lina chee'. 7 Blaba lazre'
ca da dxapa' lue', na' Xrdnadxu guzéajni'ine' lue’
XUgute na.

8Bsa lazre' ca naca chee Jesucristo, guque' xrtia
David, ne bebane' 1adujla benne' gate, ca dxenna
dizra' chawe' da dxuchdlaja’' neda'. 9 Ne chee dizra'
chawe'niga dxedéa' xel-la zi', ne xu'a lizre xia niga
ca tu benne' wen da zrinnaj, san dizra' chee Dios

quebe nu seque’ cu'u le na lizre xia. 10 Chee le na'
xugute da ca' dxuchaga lawa' ne chee benne' ca' ba
guca'a Dios le', chee cd'anqueze benne' ca' xelelé'
ne chee Jesucristo, ne xelexexu'e lu xabaa chadia

chacanna. ]
11Da nigd naca na da li:

Che nuzua cuinadxu gatedxu ca bzua cuina Le',
cad'anqueze waca bandxu nen Le'.

12 Che dxededxu xel-la zi',

na' nna béaquezdxu tu zren nen Le'.

Che quebe xechébedxu nacadxu bi chee Le/,
cd'anqueze Le' quebe xechebe' nacadxu bi chee'.
13 Che dxi'u quebe nacadxu li lazre’',

Le' nacaqueze'lilazre'.

Dios québequeze guché'e ca naque'.

Tu benne'wen zrin du lazre’

14 Bsa lazre' bi bichedxu ca', ne bsizre le' lu La
Xranadxu québedxa xulutil-la dizra' ljwezre'. Xel-
la dxutil-la dizra ljwezre quebe bi culuén napa na,
san dxuxrinnaj na xichaj lazrdau benne' ca' dx-
elénne' na. 15Ben ba xuzre gacu' wen zrin du lazre'
lau Dios, na' quebe gaca xel-la stu' chiu’, lawe'
da dxuchinenu' xrldtaje dizra' li. 16 Quebe gulapa
na'u dizra' xalaze, ne dizra' shan da dxuluchalajze
bénneache, da ca' dxulucuasa na bénneache lu da
naca chee Dios. 17 Dizra' shan cani dxuluxrinnaj
na xichaj lazrdau bénneache ca dxun tu we' da
dxuzru na lu bel-la" dxen cheedxu. Cani guca
chee Himeneo, ne Fileto, 18 benne' ca' gulecuase'
Iu xel-la li, na' dxelenné' ba belexeban benne'
gate, na' dxuluxrinnaje' xel-la dxeajli lazre' chee
bal-la benne'. 19 Dios ba gudixruj bi'e xrtizre' da
naca na ca tu lane xu'u chee xel-la dxeajli lazre'

cheedxu, da dxenna cani: Xranadxu nunbe'e bi
chie' ca' Ca'anqueze dxennd na: Xugute bi ca' chee
Cristo québedxa dxal-la' xelune' da calela.

20 Tu lu xu'u zaca, quega zra' tuze zriga xé'ena
da zaj naca na oro ne plata, san cd'anqueze zaj
zra' da zaj naca na xiaj ne xu. Dxuluchinene' da
ca' zaj zacadxa lu da zaca, na' xezicadxa da ca'
dxuluchinene' djateze. 21 Ndcadxu ca zriga xé'ena
ca'. Che nu benne' dxaca lazre' gaque' ca tu da
zaca, chee gaque' benne' guchine Xranadxu lu zrin
xrlataje chee', dxal-la' xexadxe' ca naca da calela
ca'.

22 Bxue xanne' cuinu' ca zaj naca da ca' dx-

eleza lazre' benne' cuide' ca, ne quebe gusanu'

da xrlataje da dxunu', ne ca dxeajli lazru' Cristo,

ne ca nazri'inu' Le', ne ca dxebeza zri lazru,

da ca' dxunu' tu zren nen xugute benne' ca' du

lazre' dxululdwizre' Xrdnadxu. 23 Quebe gulapa

na'u dizra' xalaze, ne dizra' quebe zeaj xrlataje,

lawe' da nézenu' dxuluzia na bénneache lu da ba

xa'.

24 Benne' wen zrin chee Xranadxu:

Quebe dxal-l1a' til-lalene' benne'.

Dxal-la' gaque' zri'i lazre' nen Xugute bénneache.

Dxal-la’ gaque' benne' dxezeque' gusédene'
bénneache.

Dxal-1a' gaque' zren lazre’,

25 ne dute xel-la dxexruj lazre' gusizrene' benne'
dxelune' da calela.

Cani dxal-1a' gune' che ba benla Dios xelexexéaje

lazre' benne' ca chee xeliinbe'e da li, 26 na' xelelé'

lu xralaj chee da xriwe', naga nuzra na le', na'

dxelune' ca da dxenna le na.

3

Ca xelaca bénneache lu zra bzebe
1 Cé'anqueze dxal-1a' nézele lu zra bzebe ni' gaca

na stebe chee bénneache. 2 Bénneache ca' xelaque":

Benne' xelezri'ize cuina, ne xelezri'ine' dumi.

Xuluca'ana szren cuine’,

ne xuluca'ana cuine' ca benne' blau ca'.

Xelenné' schanni' chee Dios,

ne quebe xuluzue' dizra' chee xra xrne'e.

Xelaque' benne' quebe dxelezi le,

ne benne' quebe dxelapa ba 1a'ana Dios.

3Quebe xelaque' zri'i lazre',

ne quebe xelexexache lazre' ljwezre'.

Xelenné' chee ljwezre', ne quebe xelenna be'e
cuine'.

Xelaque' benne' snia ca', ne xuluzue' chald'ala da
naca xrlataje.

4Quebe xelaque'li lazre' nen ljwezre'.

Xelaque' benne' dxelexube.

Xeléquene' zaj naque' benne' szrente.

Xelexezaca ba lazredxene' da ca' dxeleddnene'
quézcala da naca chee Dios.

5 Lacala xululé'e cuine' ca benne' zaj naque' chee
Dios,

quebe suale le' xel-la waca chee Dios.

Quebe gunu' tu zrén benne' ca'. 6 Ca zaj naca

benne' cani zaj naca benne' ca' zjaque' tu tu xu'u,

ne dxelezi xe'e nu'ula quebe zaj zie' du lazre', ne

zaj zua da dxagu na zria lazrdawe' da naca chee

xtul-le'. Xel-la dxeleza lazre' chee nu'ula cani

nazrube xu na le'. 7 Lacala tu dxulusédezqueze'

chee xel-la li, cabata' dxeléajni'iquezne' na. & Ca

belun Janes ne Jambres, benne' wazra' ca', benne'

ca' guledabague' Moisés, cd'anqueze dxelun benne’
cani, dxeledabague' xel-la li. Zaj nazrinnaj xichaj
lazrdawe', ne belexecuase' lu xel-la dxeajli lazre'
chee Dios. 9 Quebe bi xelezrué'e benne' cani,
lawe' da xeleque bé'equeze XUgute bénneache zaj
naque' benne' xalaze, ca gulaca benne' chupa ca’'
guledabague' Moisés.

Da bzebe da dxusebaga Pablo Timoteo

10Ba benu'". ) )
Ca da bzéajni'ida' bénneache, ne blé'equeznu' ca

bénqueza'.

Nézenu' da dxaca lazra' guna', ne ca dxeajli lazra'
Cristo.

Bchaga lawa' da guzxaca', ne nazri'ida' xugute
bénneache.

Nézenu' ca naca xel-la zren lazre' chia'.

11 Blé'enu' ca gulau zi' xuzre' neda’, ne ca gudéa'
xel-la zi'.

Nézenu' xtuigute da guzraca' lu xezre Antioquia, ne
xezre Iconio, ne xezre Listra.

Gulduzi'xuzre benne'ca'neda’, na' Xranadxu bselé'
neda' lu xugute da ca'.

12 Xugute benne' ca’, benne' dxelaca lazre'
Xelunqueze' ca da dxennd Jesucristo, weldu zi'
XUzrequeze bénneache le'. 13 Benne' ca' dxelune'
da calela, ne benne' dxelezi xe'e welundxaqueze'
da calela. Xelezi xe'e bénneache, na' benne' xula
xelezi xe'e benne' cani.

14 Lue', guzé chacha ca da ba naxéajni'inu', da
na' nuxrén lazru'. Nézqueznu' nu bsede lue’, 15 na'
ne ndcateu' bidau'te ba ninbe'u da dxennad lu xiche
la'azxa, da dxezeque na guzéajni'i na lue', chee
lau' lawe' da dxeajli lazru' Jesucristo. 16 Xugute

da naxuaj na lu xiche la'azxa naca na da bzéajni'i
Dios benne' ca' zaj naque' bi chee Le', ne naca na
da dxuzéajni'i na dxi'u, ne da dxedil-la na benne'
dxelune' da calela, ne da dxusizre na dxi'u, ne
da dxulé'e na dxi'u ca dxal-la' gundxu da xrlataje,
17 chee gaca du lazre' bi chee Dios, na' gacabe' bi
nazede xanne chee gunbe' xuigute da xrlataje.

4

1 Lau Dios, ne lau Xrdnadxu Jesucristo, Bénnea'
guchi'e chee benne' ban ca', ne chee benne'
gate ca' gate ze'e Xxedajnna be'e, dxusebaga' lue'
2 guchdlaju' dizra' chee Dios, ne gunu' ba xuzre
guchdlaju' che xuluzé naga bénneache, ca xuluze
nague'. Bzéajni'i benne' ca' dute xel-la zren lazre'
chiu', ne ble'e le' ca da zaj nabague'. Gudil-la,
ne bsizre benne' ca'. 3 Cani dxal-la' gunu' lawe'
da wazrin zra québedxa xuluzé naga bénneache
chee xel-la li da dxusédedxu. Ca dxeleza lazrqueze
le', xulunné' zane' benne' xulusédene' le' ca da
dxelaca lazreze le' xelenne'. 4 Québedxa xuluzé
nague' da li. Wuluzé nague' dizra' da dxuluzaze
bénneache. 5 Na'lue', bzéajni'i cuinu' lu xtgute da
cani. Bchagalauxel-lazi'dateu'. Bzua cuinu' chee
guchdlaju' dizra' chawe' chee Cristo, ne ben zrin da
nabagu' chee Cristo.

6 Ba bzrin zra guzua' xel-la naban chia' lu na'
Dios, lawe' da ba zua bagu xelutie' neda'. 7 Du
lazra' guddbaga' benne' ca' guledabague' da naca
chee Cristo. Tu bénzqueza' ca naca da li chee', ne
ba bexuzre bena' da bsebaga Cristo neda’ guna'.
8 Lawe' da bena' da xrldtaje, na'a ba dxebeza da
dxexala' neda’, da na' gunna Xranadxu neda' lu zra

na', ne quegda tuza' neda' gunne' na. Ca'anqueze
gunézruje' na chee benne' ca' dute xel-la zri'ilazre'
chee' dxelebeze' zra xelé'e.

Pablo dxulé'ene’ Timoteo ca dxal-la’ gunbe’

9 Ben ba xuzre xidazeu' Xedajnnd'u neda'. 19 Ba
guleaj xichaj Demas neda' lawe' da dxedanedxabe'
da naca chee xezr la xu nigd, ne ba zexiajbe'
Tesaldnica. Crescente ba gusel-la'-be' zexiajbe'
naga nababa Galacia, na' Tito gusel-la'-be' naga
nababa Dalmacia. 11 Tuze Lucas zualebe' neda'.
Bexilaj Marcos, na' guché'-be' tu zrén len lue',
lawe' da wazéquebe' gacalebe' neda' lu zrin chee
Cristo. 12 Tiquico gusel-la-be' lu xezre Efeso.
13 Gate xidu', guagu' gabdn chia' da nucd'ana'
xezre Troas lizre Carpo. Ca'anqueze gu'u Xiche ca'
bcd'ana' ga na', ne da dxunte na ba xen gu'u xiche
ca' zaj naca na xide.

14 Alejandro, benne' gubizre xia bsaca' zi'le'e
neda'. Xranadxu gunézruje'lazruj chee' cadabene'.
15Bxue xanne cuinu' chee benne' nigd lawe' da ba
gudabagale'e dizra' da dxuchalajdxu.

16 Da nedxu lasa gate becheba' ca naca chia'lau
benne' xu'ulawe' ca', netu benne' quebe gucalene'
neda'. Xugute' buluzd' xichaje' neda'. 17 Gucale
Xranadxu neda’, ne btipe' lazra' chee guzéqueda'
bchalaja' dizra' chawe'lau xugute benne' ca' quebe
zaj naque' judio. Ca'an guca bseld Xranadxu neda’
luna'benne'ca’, ca dxun benne' dxuselé' béadu ca'
lu dxu'a bezre xixre', 18 na' guselaqueze' neda' lu
XUgute da calela, ne guxuequeze' neda’ ca zrin zra
xXezrina' xabaa naga dxennd bea Le'. jGaca baqueze
Le'l jCa'an gaca na!

Benne' chee Cristo dxulugapa diuzre ljwezre'

19Dxugapa' diuzre Priscila, ne Aquilo, ne benne'
zaj zra' lizre Onesiforo. 20 Erasto begd'anabe' xezre
Corinto, na' bcd'ana' Trofimo lu xezre Mileto lawe'
da quebe chawe' ztiabe'. 21 Ben ba xuzre xidu' niga
dxacate quebe ne chu'udxu beu' zaga. Eubulo, ne
Pudente, ne Lino, ne Claudia, ne xugute bi bichedxu
zaj zre'e niga dxulugape' lue' diuzre.

22 Dxenaba’ Xrdnadxu Jesucristo sualene' lue', ne
dxenaba' Dios gune' da chawe' chee xugutele le'e.
jCa'an gaca na!

